
Texte
Transcription diplomatique
J’ay remarqué l’an, le iour, & la place,
Que me trouuant vis à vis de ton œil,
Tu enclinas vers moy ton doux accueil,
Embelliſſant d’vn teint rouge ta face.

O Cieux aſtrez, ô terre quelle grace !
Je t’en appelle à teſmoin, clair Soleil,
Qui lors ialoux te bruniſſant de dueil,
Dans le couuert des nuës pris ta trace.

Tout le vermeil eſtoit en elle & moy,
O Dieu moteur d’vn reciproque eſmoy ;
Ne permets point que d’vne ſotte honte

Nous nous ſoyons en ce teint conuertis,
Mais que d’humeurs ſemblables aſſortis
Nous l'ayons fait par l'ardeur qui nous domte.

